
1. Опис на состојбите во областа и дефинирање на проблемот

1.1 Опис на состојбите 
Со Законот за енергетика (“Службен весник на Република Македонија” бр. 16/11, 136/11, 79/13, 164/13 и 41/14) се уредуваат целите на енергетската политика, правата и обврските на учесниците на пазарите во енергетскиот сектор во Република Македонија, регулирање на одделни енергетски дејности, изградба на енергетските објекти, надлежностите на Регулаторната комисија за енергетиката на Република Македонија, натамошното отварање на пазарите на енергија и енергенти, зголемување на енергетската ефикасност и промоцијата на користењето на обновливите извори на енергија, при воведување на пазарни услови на стопанисување во енергетскиот сектор и неговата натамошна либерализација.

1.2	Причини за проблемите кои се предмет на разгледување 
Со Законот за енергетика на Република Македонија („Службен весник на РМ’’ бр.16/11, 136/11, 79/13, 164/13 и 41/14) се уредуваат целите на енергетската политика и начинот на нејзина реализација, енергетските дејности и начинот на вршење на енергетските дејности, изградбата на енергетски објекти, надлежностите на Регулаторната комисија за енергетика, пазарите на енергија, енергетската ефикасност и промоција и користење на обновливи извори на енергија и други прашања од значење за енергетиката.
Со законот за енергетика е предвидено полагање на испит за стекнување на овластување за енергетски контролори и полагање на испит за стекнување на уверение за стручна оспособеност на ракувачите на енергетските уреди и постројки. Со предложените изменувања на законот се врши допрецизирање на одредбите кои се однесуваат на спроведување на постапките.
Со предложеното изменување на Законот за енергетика се врши допрецизирање на одредбите во делот за енергетска ефикасност кои се однесуваат на постапките поврзани со градење и реконструкција на згради (објекти) и спроведување на испитите за стекнување со овластување за енергетски контролор, потоа на одредбите кои се однесуваат на полагање на испити за стручна оспособеност на ракувачи на енергетските уреди и постројки и одредбите од законот кои се однесуваат на изработката на енергетскиот биланс како и вработените во Регулаторната комисија за енергетика.


2. 	Цели на предлог регулативата
	
Со предложеното изменување на Законот за енергетика се врши допрецизирање на одредбите во делот за енергетска ефикасност кои се однесуваат на постапките поврзани со градење и реконструкција на згради (објекти) и спроведување на испитите за стекнување со овластување за енергетски контролор, потоа на одредбите кои се однесуваат на полагање на испити за стручна оспособеност на ракувачи на енергетските уреди и постројки и одредбите од законот кои се однесуваат на изработката на енергетскиот биланс како и статусот на вработените во Регулаторна комисија за енергетика.

3.	Можни решенија (опции)

3.1. Опис на решението „не прави ништо“

3.2	Опис на можните решенија (опции) за решавање на проблемот

Со член 1 од предложениот Закон се менува членот 7 од законот за енергетика при што се уредува дека енергетскиот биланс наместo петтогодишен ќе биде едногодишен во контакст на измената на членот 3 подолу.
На иницијатива на Регулаторната комисија за енергетика со член 2 од предложениот Закон, се менува член 8 став 5 поради следното:
Со оглед на тоа што со постојниот Закон за енергетика се имплементираат одредбите од Вториот енергетски пакет особено во делот на функционално раздвојување на вертикално интегрираните компании, постојното законско решение не овозможува спроведување на одредбите од член 5 став 4 и 5 од Законот на енергетика. Со ова практично се оневозможува примената на Правилата за пазар на природен гас.
Доколку се примени постојното законско решение тогаш Регулаторната комисија за енергетика на Република Македонија е должна да издаде лиценца за снабдувач со природен гас во краен случај на МАКПЕТРОЛ АД Скопје, како носител на лиценцата за снабдување со природен гас на тарифни потрошувачи приклучени на системот за пренос на природен гас пред стапување во сила на постојниот Закон за енергетика, а не на актуелниот носител на лиценца за снабдување со природен гас на тарифни потрошувачи приклучени на системот за пренос на природен гас МАКПЕТРОЛ ПРОМ-ГАС ДООЕЛ Скопје, кој што ја има добиено лиценцата по стапување во сила на Законот за енергетика. 
Ова би предизвикало оневозможување на примената на членот 5 став 4 и 5 од Законот за енергетика, односно на принципите на функционално раздвојување кои произлегуваат од Вториот пакет директиви за внатрешен пазар на енергија.
Со член 3 од предлог законот со кој се менува член 12 од законот, се утврдува дека Енергетскиот биланс е индикативен плански документ во кој се прикажуваат вкупните годишни потреби на енергија и, потребите од поединечните видови на енергија, како и можностите за нивно задоволување од домашни извори и увоз, во контекст на усогласување со дефинициите на Евростат и заради порецизно планирање. Со овој член се бришат ставовите (3), (4) и (5) со што енергетскиот биланс ќе го изготвува Министерството за економија, како предлагач. 
Со член 4 од предлог законот, на иницијатива на Регулаторната комисија за енергетика во членот 19-а се додаваат три нови става. 
Со ставот 2 се  уредува дека начинот на утврдување на основната плата и на додатоците на плата на вработените во Регулаторната комисија за енергетика се уредува со колективен договор, а вредноста на бодот на основната плата ја утврдува Регулаторната комисија за енергетика,  со цел да се обезбеди конзистентност со принципот преку кој што се регулираат овие прашања кај другите регулаторни тела и институции во Република Македонија како што се: Агенција за супервизија на капитално финансирано пензиско осигурување – МАПАС, Централен Регистар на Република Македонија, Комисија за хартии од вредност, Агенција за супревизија на осигурување и други. Подолу е даден пример како ова прашање е уредено во другите регулаторни тела и институции во Република Македонија:

	Закон за изменување и дополнување на законот за задолжително капитално финансирано пензиско осигурување (МАПАС) („Службен весник на  РМ’’ бр. 44/14) со член 2 во членот 52 се додава став 9 кој гласи: 

	„Начинот на утврдување на основната плата и на додатоците на плата на вработените во Агенцијата се уредува со колективен договор, а вредноста на бодот на основната плата ја уредува Советот на експерти.“

	Закон за изменување и дополнување на законот за Централен регистар („Службен весник на РМ’’ бр. 43/14)  со членот 3 се додава нов член 7-б кој гласи: 

	„Начинот на утврдување на основната плата и на додатоците на плата на вработените во Централниот регистар се уредува со колективен договор, а вредноста на бодот на основната плата ја пропишува директорот.“

	Закон за изменување и дополнување на Законот за хартии од вредност со член 4 се додава нов член 186-б кој гласи: 

	„Начинот на утврдување на основната плата и на додатоците на плата на вработените во Комисијата се уредува со колективен договор, а вредноста на бодот на основната плата ја утврдува Комисијата.“

	Закон за изменување и дополнување на Законот за супервизија на осигурување („Службен весник на  РМ’’ бр. 43/14) со член 3 во член 158-ж се додава нов став 10 кој гласи:

	„Начинот на утврдување на основната плата и на додатоците на плата на вработените во Агенцијата се уредува со колективен договор, а вредноста на бодот на основната плата ја уредува Советот на експерти.“


             
            Регулаторната комисија за енергетика на Република Македонија за исполнувањето на своите обврски и надлежности, структура, организација и вработувања, редовно ја известува Европската комисија и учествува на состаноците на Комитетот за стабилизијација и асоцијација и Поткомитетот за транспорт, животна средина, енергија и регионален развој, во согласност со Спогодбата за стабилизација и асоцијација, при процесот на пристапување на Република Македонија кон Европската унија. Исто така, Регулаторната комисија за енергетика на Република Македонија го известува и Секретаријатот на Енергетската заедница согласно Договорот за основање на Енергетсказаедница. 
            При тоа, Европската комисија и Секретаријатот на Енергетската заедница оценуваат дали се исполнети барањата во однос на функционалната и финансиската независност на Регулаторната комисија за енергетика согласно ЕУ законодавството.
	Секретаријатот на енергетската заедница во предлог Извештајот за спроведување на законодавството опфатено со Договорот за основање на енергетската заедница за 2014 година укажа дека изедначувањето на платите на стручните служби во Регулаторната комисија за енергетика со платите во државните органи влијае на Регулаторната комисија за енергетика да ја осигура независноста преку привлекување на високостручни човечки ресурси. Секретаријатот смета дека платите на вработените во стручните служби на Регуаторната комисија за енергетика треба да бидат на ниво на вршителите на регулираните енергетски дејности со цел да се избегне одливање на обучен кадар и неможност на Регулаторната комисија за енергетика да привлече доволно стручен кадар кој ќе ги спроведува обврските на Регулаторната комисија за енергетика. 
Согласно ДИРЕКТИВА 2009/72/ЕЗ НА ЕВРОПСКИОТ ПАРЛАМЕНТ И НА СОВЕТОТ, од 13 јули 2009 година, поглавје IX, член 35 точка 4 и 5
(4).  Земјите-членки ја гарантираат независноста на регулаторниот орган и обезбедуваат тој  да ги спроведува своите надлежности непристрасно и транспарентно. За оваа цел, земјата-членка обезбедува дека, кога ги врши регулаторните задачи кои му се пренесени со оваа директива и со релевантното законодавство, регулаторниот орган:
(a) е правно одвоен и функционално независен од кој било друг јавен или приватен  субјект;
   (б) обезбедува дека неговиот персонал и лицата одговорни за управување:
    (i) постапуваат независно од каков било пазарен интерес; 
(ii) не бараат ниту примаат директни инструкции од која било влада или друг јавен или приватен субјект кога ги вршат регулаторните задачи. Ваквото барање не е во спротивност со тесната соработка, таму каде што е потребно, со други релевантни национални органи ниту е во спротивност со општите политички упатства издадени од Владата што не се однесуваат на регулаторните надлежности и задолженија според член 37 од Директивата.
(5). За да ја заштитат независноста на регулаторниот орган, земјите-членки конкретно обезбедуваат дека:
Регулаторниот орган може да донесува самостојни одлуки, независно од какво било политичко тело, и има посебни алокации од годишниот буџет, со самостојност при спроведувањето на доделениот буџет, како и адекватни човечки и финансиски ресурси за вршење на своите должности.
Согласно член 15 став 2 од Законот за енергетика Регулаторната комисија за енергетика на Република Македонија е независна во своето работење и одлучување во рамките на надлежностите утвредени со Законот за енергетика.
Согласно член 34 од Законот за енергетика, работењето на Регулаторната комисија за енергетикана Република Македонија се финансира од сопствени извори на средства обезбедени преку наплата  на надоместок за издавање на лиценци и преку наплата на годишен надоместок од носителите на лиценци за енергетски дејности.
Согласно член 17 став 1 од Законот за извршување на Буџетот на РМ, буџетските корисници и единките корисници на средствата од Буџетот, јавните претпријатија, агенции и јавно-правните субјекти основани од централната власт, како и трговските друштва основани од РМ, освен независните регулаторни тела  со јавни овластувања утврдени со закон, можат да вработуваат работници на определено време, на неопределено време и да склучуваат договори за отстапување на работник за привремени вработувања, за вршење на привремени работи само под услов ако за тоа се обезбедени финансиски средства во Буџетот, односно во финансиските планови за тековната фискална година.
Министерството за финансии издаде Мислење бр.07-21426/2 од 18.06.2009 година, дека Регулаторната комисија за енергетика на Република Македонија нема законска обврска да бара согласност за обезбедени средства за вработување од Министерството за финансии.
Со ставовите 3 и 4 од членот 19-а од се уредува дека вработените во Регулаторна комисија за енергетика кои вршат помошно-технички работи имаат статус на помошно-технички персонал, од причини што прашањето на помошно-техничкиот персонал не беше уредено досега при што на помошно-техничкиот персонал во Регулаторната комисија за енергетика ќе се применуваат општите прописи за работни односи.
Со членот 5 од предлог законот, со кој се изменува членот 136 од Законот за енергетика при што се уредува дека инвеститорот е должен кон барањето за издавање на одобрение за градба да приложи потврда со која потврдува дека минималните барања за енергетска ефикасност кои се содржат во основниот проект се во согласност со минималните барања за енергетска ефикасност утврдени во Правилникот за енергетски карактеристики на зградите и се прави унапредување на текстот на законот од технички карактер. Потврдата ќе ја издаваат трговци поединци или правни лица кои имаат лиценца за вршење на енергетска контрола. Министерот за економија со подзаконски акт ќе ја прошише максималната висина на надоместокот за издавање на потврдата и воедно со Правилникот за енергетските карактеристики на зградите ќе ја пропише содржината на потврдата која ќе ја издаваат лиценцираните субјекти за енергетска контрола. 
Со членот 6 се врши допрецизирање на одредбите од членот 137 од законот за енергетика кои се однесуваат на издавањето на овластивање за енергетски контролор, при што се доуредува дека еден од условите е да се посетува обука за енергетски контролор и за истата ќе се издава уверение. Исто така, се допрецизира и спроведувањето на основна обука и обука за усовршување за енергетски контролори, а се определува дека Министерот за економија ќе ги пропише формата, содржината и начинот на издавање на уверенија за завршени обуки за енергетски контролори.
Со членот 7 се дополнува членот 137-а од Законот за енергетика во насока на допрецизирање на условите при што се воведува обврска при полагање на испит за енергетски контролор кандидатот да прикаже Уверение за успешно завршена обука за енергетски контролор.
Во членовите 8, 9, 10, 11, 12 и 13 од предлог законот со кој се изменуваат член 137-б, 137-в, 137-г, 137-и, 137-ј и 137–л соодветно од Законот за енергетика, се допрецизира вториот дел од испитот за енергетски контролор. Целта е подетално да се дефинира спроведувањето на вториот дел од испитот за енергетски контролор кој се однесува на спроведување на една енергетска контрола, со примена на софтверска алатка и изработка на извештај за спроведената енергетска контрола, која овозможува да се провери дали кандидатите кои посетувале обука знаат самостојно да спроведат енергетска контрола и со помош на софтверска алатка да направи извештај за спроведената енергетска контрола. Овој дел ќе се спроведува на начин што кандидатот, со претставник од комисијата, ќе биде задолжен да направи посета на зграда или градежна единица и да прибере податоци за зградата или градежната единици, да користи соодветна софтверска алатка за пресметување на заштедите на енергија и да изготви Извештај за спроведена енергетска контрола, кој треба да го достави до Комисијата за верификација, да го презентира истиот и да одговори на прашањата во врска со Извештај за спроведена енергетска контрола како и спроведената енергетска контрола. Бодирањето на прашањата ќе го пропише министерот за економија. Во однос на прашањата од првиот дел од испитот за енергетски контролор се доуредува дека два од одговорите на прашањата треба да се слични со точниот одговор.
Постапката за полагање на вториот дел од испитот кој се однесува на енергетска контрола и извештај од енергетската контрола ќе се спроведе во рок од 15 работни дена од полагањето на практичниот пример и одговарањето на прашањата кои произлегуваат од практичниот пример од вториот дел од испитот за енергетски контролор. Исто така, се определуваат точно и сесиите за спроведување на стручниот испит за енергетски контролор.
Комисијата за верификација, покрај останатите обврски, ќе биде задолжена и за оценка на спроведувањето на енергетската контрола и изработката на извештај за истата, врз основа на одговори на прашањата поврзани со истата енергетска контрола и извештајот од истата. Исплатата на надоместокот на членовите на Комисијата за верификација на прашањата и практичните примери за спроведување на испитот за енергетски контролор се врши од сметката на сопствени приходи на Министерството за економија, од уплатените средства од кандидатите кои полагат испит. Со измената на  членот 137-ј од Законот за енергетика се уредува дека обврската за зголемување на бројот на прашања за полагањето на испити за енергетски контролори ќе се однесува започнувајќи од 2016 година, од причина што базата на прашања ќе биде устроена за потребите на испитот кој ќе се спроведува во 2015 година.
Со член 14 од предлог на законот се определува дека за нови згради и градежни единици како и за згради и градежни единици кои биле предмет на значителна реконструкција сертификат за енергетските карактеристики на зградата се издава врз основа на податоци од основниот проект, проектот на изведена состојба, одобрението за градење како и визуелна контрола на зградата. Исто така, во истиот член е определено дека трговците поединци или правните лица кои поседуваат лиценци за вршење на енергетска контрола наплаќаат надоместок за извршена енергетска контрола и за издавање на сертификат за енергетските карактеристики на зградата за нови згради и градежни единици како и за згради и градежни единици кои биле предмет на значителна реконструкција, чии максимални висини ги пропишува Министерот за економија.
Со член 15 од предлог на законот со кој се менува член 150 од законот се уредува дека Владата на Република Македонија на предлог на Министерот за економија ги донесува уредбата за повластени тарифи за производство на електрична енергија и одлуката за вкупната инсталирана моќност на електроцентралите кои користат обновливи извори на енергија. 
Со член 16 од предлог на законот се допрецизира дека исплатата на надоместокот на членовите на Комисијата за верификација на прашањата за спроведување на полагањето на испитот за ракувачи со одделни видови на енергетски уреди и постројки се врши од сметката на сопствени приходи на Министерството за економија, од уплатените средства од кандидатите кои полагат испит. Исто така, се овозможува во Комисијата за верификација, наместо еден да се назначат двајца претставници од Министерството за економија, Сектор за енергетика од причина што Комисјата има за задача да верификува 2010 прашања и нивни одговори како и да го спроведува практичниот дел од испитот, за што се потребни познавања од областа на електроенергетиката и машинството.
Со член 17 од предлог на законот со кој се менува член 157-л кој се однесува на полагањето на испитот за ракувачи со одделни видови на енергетски уреди и постројки се доуредува дека два од одговорите на прашањата треба да се слични со точниот одговор. 
Со членот 18 се овозможува во Комисијата за верификација, наместо еден да се назначат двајца претставници од Министерството за економија, Сектор за енергетика заради тоа што е зголемен обемот на прашања кој треба да ги верификува Комисијата која го спроведува испитот и воедно Комисијата ќе спроведува испити за 20 специјалности за ракувачи на енергетски уреди и постројки.
Со членот 19 се дава одложена примена на дел од одредбите од овој предлог закон. Обврската за издавање на потврда кон барањето за издавање на одобрение за градба ќе важи од 01.01.2015 година, а истата нема да се однесува на започнатите постапки за добивање на одобрение за градба пред 01.01.2015 година. Исто така, се уредува и дека за нови згради и градежни единици како и за згради и градежни единици кои биле предмет на значителна реконструкција, обврската за издавање на сертификат за енергетски каратеристики на зграда нема да се применува за зградите и градежните единици за кои постапката за ставање во употреба согласно Законот за градење отпочнала пред 01.01.2015 година.
Со член 20 од предлог законот се уредува дека министерот за економија во рок не подолг од три месеци ќе ги донесе подзаконските акти со кои ќе се пропишат максималнната висина на надоместокот за издавање на потврдата за исполнетост на минималните барања за енергетска ефикасност од основниот проект, максималната висина на надоместокот за издавање на сертификат за енергетски карактеристики на зградите за нови згради и градежни единици како и за згради и градежни единици кои биле предмет на значителна реконструкција и максималната висина на надоместокот за извршената енергетска контрола.
Со членот 21 се уредува овластувањето на Законодавно-правната комисија на Собранието на Република Македонија да утврди пречистен текст на Законот за енергетика.
Со член 22 се уредува начинот на влегување во сила на овој закон.

4. Проценка на влијанијата на регулативата

	Можни позитивни и негативни влијанија од секоја од опциите:

4.1 Економски влијанија
Нема

4.2	Фискални влијанија 
Нема

4.2 Социјални влијанија
Нема 

4.3 Влијанија врз животната средина,
Има позитивно влијание врз животната средина. Унапредувањето на енергетската ефикасност придонесува кон заштеда на енергија со што се придонесува кон заштита на животната средина.

4.5	Административни влијанија и трошоци – 

а) трошоци за спроведување 
Нема 
 
б) трошоци за почитување на регулативата 
Нема 

5.	Консултации

5.1	Засегнати страни и начин на вклучување

Предметниот Закон на 05.09.2014 година е доставен до Владата на Република Македонија и на мислење до:
· Минитерство за финансии,
· Министерство за транспорт и врски,
· Министерство за информатичко општество и администрација,
· Секретаријат за законодавство,и
· Агенција за енергетика

5.2	Преглед на добиените и вградените мислења

Заклучно со 24.09.2014 година е добиено мислење од сите институции и прифатливите забелешки и предлози се вградени во предлог Законот, кој повторно ќе биде доставен во процедура. Притоа, изработен е Извештај за спроведени консултации со преглед на добиените мислења кои се прифатени како и образложение за мислењата кои не се прифаќаат.

5.2.1 Министерство за информатичко општество и администрација:
Мислење: Министерството укажува дека не е запазена постапката за спроведување на проценка на влијанието на регулативата.
Постапено: Министерството за економија подготви Извештај за проценка на влијанието на регулативата и Извештај од спроведените консултации по предлог Законот.
Мислење: Министерството смета дека, со оглед на тоа што е предложено да се воведат нови ставови во предметнит закон, потребно е да се измени насловот како „Предлог на закон за изменување и дополнување на Законот за енергетика “.
Постапено: Во насловот се додадени зборовите „ и дополнување “. 

5.2.2 Секретаријат за законодавство:
Мислење: Се предлага со менувањето на член 12 од предлог законот, кој се однесува на енергетскиот биланс, да се префрли во членот од Законот кој уредува материја поврзана со изрази или да се преформулира во норма. 
Постапено: Во членот 12 од предлог законот предлог одредбата е преформулирана во норма.
Мислење: Секретаријатот укажува дека е во предлог законот треба да се утврди кој субјект има обврска да плати надоместок за издавање на потврда од трговец поединец или правно лице кое поседува лиценца за вршење на енергетска контрола со која потврдува дека минималните барања за енергетска ефикасност кои се содржани во основниот проект се во согласност со минималните барања за енергетска ефикасност утврдени во Правилникот за енергетски карактеристики на зградите. 
Постапено: Во предлог законот е определено дека трошоците за обезбедување на потврдата се на товар на инвеститорот.
Мислење:  Секретаријатот укажува дека не е утврдена основната обука за стекнување на статус енергетски контролор. Исто така, предвиденото Уверение за завршена обука за енергетски контролор, како документ не е утврден во одредбите од членот 137 од Законот за енергетика.
Постапено: Министерството за економија воведе предлог одредби со кои се утврдува основната обука за стекнување на статус енергетски контролор, која ја спроведуваат правни лица избрани од Агенцијата за енергетика на Република Македонија. Исто така, воведени се одредби со кои Министерот за економија ќе ги пропише формата, содржината и начинот на издавање на Уверението за успешно завршена обука за енергетски контролор и Уверението за успешно завршена обука за усовршување на енергетски контролор.
Мислење:  Секретаријатот укажува дека со воведувањето на исклучок од одредбата дека покрај правното лице избрано за потребите од техничко спроведување на испитот за енергетски контролор, вториот дел од испитот кој се однесува на вршење на енергетска контрола и изработка на извештај за спроведената енергетска контрола да го вршат и правните лица за спроведување на обуки за енергетски контролори го нарушува основниот концепт за востановениот начин на спроведување на испити (разработен во голем број на закони кои уредуваат прашања за спроведување на испити). Исто така, не е разграничено во кои случаи кој од субјектите ќе го спроведе вториот дел од испитот. 
Постапено: Во предлог законот е прецизирано дека за потребите од спроведување на енергетската контрола и изработка на извештајот за спроведената енергетска контрола, кандидатите може да ја користат софтверска алатка за енергетска контрола што ја поседуваат правните лица за спроведување на обуки за енергетски контролори.
Мислење:  Според мислењето на Секретаријатот за законодавство, трговец поединец или правно лице кое поседува лиценца за вршење на енергетска контрола, според предлог законот, има право да наплати надоместок за издавање на сертификат и надоместок за извршена енергетска контрола, што според Секретаријатот произлегува дека за едно исто дејство – спроведена енергетска контрола субјектот треба да наплати два вида на надоместоци. 
Делумно се прифаќа: Предлог одредбите воведуваат два вида на надоместоци за две одделни активности. Имено, за нови згради и градежни единици како и за згради и градежни единици кои биле предмет на значителна реконструкција, сертификат за енергетските карактеристики на зградата се издава врз основа на податоци од основниот проект, проектот на изведена состојба и одобрението за градење, како и визуелна контрола на зградата. За истата оваа активност трговецот поединец или правното лице наплаќа надоместок.
Од друга страна, за сите други згради за кои според Законот за енергетика постои обврска за вршење на енергетска контрола (како што се сите постојни згради и јавни згради, згради кои се продаваат или издаваат под закуп) сертификатот за енергетските карактеристики на зградата се издава врз основа на извршена енергетска контрола. Притоа, се дава основ трговецот поединец или правното лице да наплаќа надоместок само за извршената енергетска контрола, а не и дополнително за сертификатот.

5.2.3 Агенција за енергетика на Република Македонија
Мислење: Во точка 6 од мислењето се однесува на членот 137-б став (3), каде Агенцијата за енергетика предлага истиот да се замени. Притоа, се предлага вториот дел од испитот за енергетски контролор кој се однесува на енергетска контрола да се заснова на изработка на извештај со помош на софтверска алатка чија методологија за пресметка одговара на Правилникот за енергетски карактеристики на зградите, а која кандидатот ја користел при обуката. Исто така се предлага во истата алинеа да се воведе обврска кандидатот да одговара на прашања во врска со начинот и методологијата која кандидатот ја користел за да спроведе енергетска контрола.
Постапено: Предлогот во врска со софтверската алатка да биде во согласност со методологијата од Правилникот за енергетски карактеристики на зградите се прифаќа. Исто така, во наведениот член е направено дополнување дека кандидатот, во рамките на вториот дел од испитот треба да одговара на прашања. Во врска со истиот предлог на Агенцијата е направено усогласување и во членовите 137-в и 137-и, со што се предвидува кандидатот да одговара на прашања кои се во врска со извештајот за спроведената енергетска контрола како и спроведувањето на енергетската контрола.
Мислење: Во точка 7 од мислењето, кое се однесува на ставот (2) од член 137-г Агенцијата за енергетика смета дека не се дефинира надоместок ниту начин на спроведување на вториот дел од испитот за енергетски контролор кој се однесува на спроведување на енергетска контрола. Исто така, се смета дека терминот „технички“ не е доволно прецизен. Исто така, Агенцијата за енергетика предлага да се воведе можност Министерството за економија да организира дополнителна сесија за полагање на испит за енергетски контролор доколку за тоа има потреба со имплементација на законот. 
Делумно се прифаќа: Во предлог Законот е допрецизирано при полагањето на испитот за енергетски контролор, за потребите од спроведување на енергетската контрола и изработка на извештајот за спроведената енергетска контрола, кандидатите може да ја користат софтверска алатка за енергетска контрола што ја поседуваат правните лица за спроведување на обуки за енергетски контролори. Исто така, терминот технички е избришан. 
Во однос на предлогот за дополнителна сесија за полагање на испит не се прифаќа од причина што е надвор од концептот за спроведување на испитот.
Мислење: Во точка 8 од мислењето Агенцијата за енергетика во однос на член 137-г се наведува дека не се предвидува каков објект ќе додели Комисијата за верификација на кандидатот ниту пак е дефинирано кој ќе го придружува кандидатот при собирањето на податоците. Исто така, укажано е и на потребата за распределба на кандидатите при собирањето на податоци како и на тоа дека не е определен надоместок за користење на опремата и софтверот при спроведувањето на полагањето на испитот. Агенцијата укажува дека не е дефинирано во каква форма треба да биде извештајот за спроведената енергетска контрола од кандидатот.
Во однос на ставот (11) од истиот член Агенцијата за енергетика смета дека не е практично да се воведе ограничување кандидатот во рок од три дена да го презентира пред Комисијата доставениот извештај за спроведена енергетска контрола. Истовремено, Агенцијата смета дека не е можно кандидатот да се оценува со поставување на ограничен број на прашања на кандидатот, како и тоа дека прашањата не треба да се поврзани исклучиво за изготвениот извештај.
Делумно се прифаќа: Објектите што ќе се користат за потребите од спроведување вториот дел од испитот за енергетски контролор (јавни згради на институциите со кои Министерството за економија ќе воспостави соработка) ќе им бидат определени на кандидатоте од страна на Комисијата за верификација. Во предлог Законот е воведена одредба со која се пропишува дека претставник од Комисијата ги придружува кандидатите при собирањето на податоците за потребите од спроведување на енергетска контрола. 
Во однос на формата на извештајот, во законот е дополнето дека истиот се доставува во хартиена форма. 
Предлогот кој се однесува на рокот за презентирање на извештајот и прашањата кои кандидатот треба да ги одговара не се прифаќа од причина што дадениот рок од 3 дена за презентирање на извештајот и одговарање на прашања од кандидатот е доволен и со него се обезбедува поголема ефикасност на процесот за полагање на испитот. 
Предлогот кој се однесува на бришење на ограничувањето на бројот на прашањата за вториот дел од испитот не се прифаќа од причина што предложеното решение обезбедува унифицираност на постапките за спорведување на овој дел од испитот. 
Мислење: Во точка 9 од мислењето Агенцијата за енергетика е наведено дека максималната висина на надоместокот за издавање на сертификат за енергетски карактеристики на зграда треба да биде утврдена со тарифникот што го донесува Агенцијата за енергетика, со претходна согласност од Министерот за економија и со одобрение од Владата на Република Македонија. Исто така, Агенцијата смета дека издавањето на сертификат за енергетските карактеристики на зградите за нови згради и градежни единици како и за згради и градежни единици кои биле предмет на значителна реконструкција, определени со Правилникот за енергетски карактеристики на зградите, треба да се определи во посебен став. 
Делумно се прифаќа: Во постојниот став (9) од предлог законот е направено дополнување дека трговецот поединец или правното лице ќе наплаќа надоместок при издавањето на сертификат за нови згради и градежни единици како и за згради и градежни единици кои биле предмет на значителна реконструкција. 
Од друга страна, за сите други згради за кои според Законот за енергетика постои обврска за вршење на енергетска контрола (како што се сите постојни згради и јавни згради, згради кои се продаваат или издаваат под закуп) сертификатот за енергетските карактеристики на зградата се издава врз основа на извршена енергетска контрола. Во таков случај трговецот поединец или правното лице нема да наплаќа дополнителен надоместок за издаден сертификат, туку само за извршената енергетска контрола.
Во однос на предлогот Агенцијата за енергетика да ја пропишува максималната висина на надоместокот за издавање на сертификат за енергетски карактеристики на зграда не се прифаќа од причина што во делот на политиките за енергетска ефикасност, Министерството за економија има надлежност да ги следи, меѓу другото и состојбите на пазарот во Република Македонија, особено во делот на исполнување на минималните услови за енергетска ефикасност при изградба на нови и зналитечна реконструкција на постојни згради, а поврзано со тоа е и одредувањето на максималната висина на надоместокот за издавање на сертификат за енергетски карактеристики на зграда.


5.3 Мислењата кои не биле земени предвид и зошто,

5.3.1 Министерство за финансии:
Мислење: Министерството за финансии цени дека, по однос на член 14 од предлог законот со кој се зголемува бројот на членовите во Комисијата за верификација за полагање на испитот за ракувачи со енергетски уреди и постројки од редот на вработените на Министерството за економија, не постои реална оправданост за зголемување на бројот на членови од еден на двајца. 
Не се прифаќа: Министерството за економија не ја прифаќа оваа забелешка од причина што комисијата, согласно Законот, има обврска за верификација на 2010 прашања за писмениот дел на испитот и на 1000 прашања од практичниот дел на испитот, кои се однесуваат на 20 специјалности за ракувачи на енергетски уреди и постројки од областите на електроенергетиката и машинството. Едновремено оваа комисија треба да го спроведува и практичниот дел од испитот на лице место каде кандидатите ќе ракуваат и манипулираат со овие сложени енергетски уреди и постројки (електроенергетски и машински). Воедно, Комисијата ќе биде задолжена да прави и ревизија и ажурирање на базата на прашања за полагање на овој испит. Од овие причини во оваа комисија потребно е да членуваат доволен број на вработени. И во досегашната работа на Комисијата за полагање на овој испит учествуваа еден претседател, седум членови и еден секретар.

5.3.2 Министерство за транспорт и врски:
Мислење: Министерството за транспорт и врски укажува дека одредбите од предлог законот кои се однесуваат на воведување на обврска за инвеститорот на градба на нови згради или значителна реконструкција на постојни згради да обезбеди потврда од трговец поединец или правно лице кое поседува лиценца за вршење на енергетска контрола, заради потврдување дека минималните барања за енергетска ефикасност се содржани во основниот проект се во согласност со минималните барања за енергетска ефикасност како и одредбите кои се однесуваат на сертификат за енергетски карактеристики на зградите треба да бидат предмет на регулирање на Законот за градење. 
Не се прифаќа: Предлог обврската за инвеститорите за обезбедување на потврда, како прилог кон барањето за издавање на одобрение за градење, ќе претставува подобрување на можноста за проверка на исполнетоста на минималните барања за енергетска ефикасност од Правилникот за енергетски карактеристики на зградите, во споредба одредбите од Законот за енергетика со кои во моментот се предвидува обврска за обезбедување на изјава за усогласеност. На ист начин, одредбата со која се предвидуваше обезбедување на сертификат за енергетски карактеристики на зградите како услов за пуштање во употреба на зградите е дел од постојниот Закон за енергетика и со предметниот прелдлог Закон се прави понатамошно доусогласување со одредбите од Законот за градење во однос на постапките за ставање во употреба. Со оглед на претходно наведеното и со оглед на тоа што во Законот за енергетика се обезбедува транспонирање на Директивата за енергетски карактеристики на зградите (2010/31/ЕУ), Министерството за економија смета дека дадените предлози во однос на потврдата и сертификатот за енергетски карактеристики на зградите треба да останат во Законот за енергетика, а во Законот за градење потребно е да се направи соодветно усогласување.

5.3.3 Агенција за енергетика на Република Македонија
Мислење: Во точка 1 од мислењето Агенцијата за енергетика укажува дека не може да го прифати предлог Законот за енергетика да се донесе во скратена постапка, туку да се организира поширока јавна расправа. Истото, според Агенцијата за енергетика е во врска со констатирани аномалии на Правилникот за енергетски карактеристики на зградите и Правилникот за енергетска контрола.
Не се прифаќа: Предлог Законот е објавен на ЕНЕР и во пропишаниот рок сите заинтересирани страни имаат можност да достават свои мислења, забелешки и коментари. Во однос на евентуалното подобрување на функционоста и применливоста на правилниците, Агенцијата за енергетика може да достави иницијатива за нивно изменување и дополнување. 
Мислење:  Во точка 2 од мислењето Агенцијата за енергетика укажува дека и со овие измени на Законот за енергетика се оневозожува формирање на систем за следење на енергетските контроли, а со тоа и оневозможување на изработка на анализи и извештаи за енергетските карактеристики на јавните и резиденцијалните објекти. 
Не се прифаќа: Со член 138 од постојниот Закон за енергетика се пропишува обврска за субјектите кои вршат енергетска контрола (трговци поединеци или правни лица) да водат евиденција за извршените енергетски контроли и да ја чуваат документацијата за извршените контроли најмалку 10 години. Тие се должни најдоцна до 31 јануари во тековната година да доставуваат до Агенцијата за енергетика годишен извештај за извршените енергетски контроли во претходната календарска година, кон кој ги приложуваат сите поединечни извештаи за извршени енергетски контроли за извештајниoт период. Агенцијата за енергетика, врз основа на доставените извештаи од овие субјекти подготвува годишен извештај за претходната календарска година и, најдоцна до 31 март во тековната година, го доставува до министерството. Дополнително кон ова, согласно член 174-а од Законот за енергетика е определено дека Агенцијата за енергетика врши надзор на издадените сертификати за енергетски карактеристики на зградите и на изготвените извештаи за наодите од контролата на системите за греење на просторот во згради со котли со ефективна моќност поголема од 20 kW и на системите за климатизација во згради со ефективна моќност поголема од 12 kW.
Мислење: Во точка 3 од мислењето Агенцијата за енергетика предлага Министерството за економија да го доставува до Владата и да ја следи реализацијата на Енергетскиот биланс, но истиот да го изработува Агенцијата за енергетика. Агенцијата за енергетика предлага да се измени и став (2) од членот 12, така што Владата на Република Македонија, на предлог на Министерството за економија, а со претходно мислење од Регулаторната Комисија за енергетика и Агенцијата за енергетика ќе го донесува Енергетскиот биланс до крајот на календарската година. Исто така, Агенцијата за енергетика предлага субјектите кои со Правилникот за енергетски биланси и енергетска статистика се задолжени да доставуаат податоци за изготвување и следење на Енергетскиот биланс како и податоци за изработка на стратегии, програми и извештаи предвидени со Законот за енергетика, истото да го прават на барање на Министерството за економија или Агенцијата за енергетика. 
Не се прифаќа: Предлогот Агенцијата за енергетика да го изработува енергетскиот биланс не се прифаќа од причина што во конкретниот случај за неговата изработка се ангажираа вработени од Агенцијата за енергетика и Министерството за економија, заради што оваа активност предизвикуваше премногу администрирање. Воедно, Министерството за економија е надлежно да ја следи реализацијата на енергетскиот биланс и од тие причини оценка е дека изготвувањето и следењето на билансот треба да го извршува Министерството за економија. 
По однос на предлогот Агенцијата за енергетика да дава мислење на изготвениот енергетски биланс во постапката за негово донесување, исто така не се прифаќа од причина што Агенцијата за енергетика согласно Законот за енергетика нема надзорни функции/надлежности. 
Во однос на предлогот за одредбите од ставот (5), согласно Законот за енергетика, изработката на стратегиите, програмите и акционите планови е во надлежност на Министерството за економија, додека Агенцијата за енергетика има надлежност да дава поддршка, односно да учествува во изработката на стратегиите и акционите планови предвидени со Законот за енергетика, како и да изготвува извештаи за реализација на Акциониот план за енергетска ефикасност. Податоците кои ќе се обезбедат од енергетските субјекти кои имат обврски за доставување на податоци до Министерството за економија, а за потребите на енергетскиот биланс, Агенцијата за енергетика ќе може да ги обезбедува од Министерството за економија.
Мислење: Во точка 4 од мислењето Агенцијата за енергетика смета дека предложениот став (9) во членот 136 треба да се измени во насока на тоа што Агенцијата за енергетика, со претходна согласност на Министерот за економија и со одобрување од страна на Владата на Република Македонија го донесува тарификот за максимална висина на надоместокот за издавање на потврдата од истиот член.
Не се прифаќа: Во делот на политиките за енергетска ефикасност, Министерството за економија има надлежност да ги следи, меѓу другото и состојбите на пазарот во Република Македонија, особено во делот на исполнување на минималните услови за енергетска ефикасност при изградба на нови и зналитечна реконструкција на постојни згради, а поврзано со тоа е и одредувањето на максималната висина на надоместокот за издадена потврда.
Мислење: Во точка 5 од мислењето, кое се однесува на Уверението за завршена обука за енергетски контролор, воведено во новата алинеа во членот 137-а од предлог Законот како доказ за завршена обука, Агенцијата за енергетика предлага да се признава соодветна обука која кандидатот ја завшрил во странство, за што во тој случај Агенцијата за енергетика да издава потврда. Агенцијата за енергетика смета дека на тој начин ќе се овозможи нострифицирање на обуки за енергетски контролори кои биле стекнати во други држави, а се по програма компаративни со онаа која се приенува во Република Македонија.
Не се прифаќа: Дадениот предлог во овој момент не се прифаќа, бидејќи  за истото е потребна посеопфатна анализа и за другите критериуми кои се определени согласно Законот за енергетика и за истото е потребно да се вклучат соодветни институции кои се надлежни за нострификација на дипломи. 

6. 	Заклучоци и препорачано решение

6.1	Споредбен преглед на позитивните и негативните влијанија на можните решенија (опции)
Придобивките од донесување и спроведување на ова законско решение се многу поголеми од негативните влијанија. Со предложеното изменување на Законот за енергетика се врши допрецизирање на одредбите во делот за енергетска ефикасност кои се однесуваат на спроведување на испитите за стекнување со овластување за енергетски контролор, потоа на одредбите кои се однесуваат на полагање на испити за стручна оспособеност на ракувачи на енергетските уреди и постројки и одредбите од законот кои се однесуваат на изработката на енергетскиот биланс.

6.2	Ризици во спроведувањето и примената на секое од можните решенија (опции)

6.3	Препорачано решение со образложение

Со член 1 од предложениот Закон се менува членот 7 од законот за енергетика при што се уредува дека енергетскиот биланс наместo петтогодишен ќе биде едногодишен во контакст на измената на членот 3 подолу.
На иницијатива на Регулаторната комисија за енергетика со член 2 од предложениот Закон, се менува член 8 став 5 поради следното:
Со оглед на тоа што со постојниот Закон за енергетика се имплементираат одредбите од Вториот енергетски пакет особено во делот на функционално раздвојување на вертикално интегрираните компании, постојното законско решение не овозможува спроведување на одредбите од член 5 став 4 и 5 од Законот на енергетика. Со ова практично се оневозможува примената на Правилата за пазар на природен гас.
Доколку се примени постојното законско решение тогаш Регулаторната комисија за енергетика на Република Македонија е должна да издаде лиценца за снабдувач со природен гас во краен случај на МАКПЕТРОЛ АД Скопје, како носител на лиценцата за снабдување со природен гас на тарифни потрошувачи приклучени на системот за пренос на природен гас пред стапување во сила на постојниот Закон за енергетика, а не на актуелниот носител на лиценца за снабдување со природен гас на тарифни потрошувачи приклучени на системот за пренос на природен гас МАКПЕТРОЛ ПРОМ-ГАС ДООЕЛ Скопје, кој што ја има добиено лиценцата по стапување во сила на Законот за енергетика. 
Ова би предизвикало оневозможување на примената на членот 5 став 4 и 5 од Законот за енергетика, односно на принципите на функционално раздвојување кои произлегуваат од Вториот пакет директиви за внатрешен пазар на енергија.
Со член 3 од предлог законот со кој се менува член 12 од законот, се утврдува дека Енергетскиот биланс е индикативен плански документ во кој се прикажуваат вкупните годишни потреби на енергија и, потребите од поединечните видови на енергија, како и можностите за нивно задоволување од домашни извори и увоз, во контекст на усогласување со дефинициите на Евростат и заради порецизно планирање. Со овој член се бришат ставовите (3), (4) и (5) со што енергетскиот биланс ќе го изготвува Министерството за економија, како предлагач. 
Со член 4 од предлог законот, на иницијатива на Регулаторната комисија за енергетика во членот 19-а се додаваат три нови става. 
Со ставот 2 се  уредува дека начинот на утврдување на основната плата и на додатоците на плата на вработените во Регулаторната комисија за енергетика се уредува со колективен договор, а вредноста на бодот на основната плата ја утврдува Регулаторната комисија за енергетика,  со цел да се обезбеди конзистентност со принципот преку кој што се регулираат овие прашања кај другите регулаторни тела и институции во Република Македонија како што се: Агенција за супервизија на капитално финансирано пензиско осигурување – МАПАС, Централен Регистар на Република Македонија, Комисија за хартии од вредност, Агенција за супревизија на осигурување и други. Подолу е даден пример како ова прашање е уредено во другите регулаторни тела и институции во Република Македонија:

	Закон за изменување и дополнување на законот за задолжително капитално финансирано пензиско осигурување (МАПАС) („Службен весник на  РМ’’ бр. 44/14) со член 2 во членот 52 се додава став 9 кој гласи: 

	„Начинот на утврдување на основната плата и на додатоците на плата на вработените во Агенцијата се уредува со колективен договор, а вредноста на бодот на основната плата ја уредува Советот на експерти.“

	Закон за изменување и дополнување на законот за Централен регистар („Службен весник на РМ’’ бр. 43/14)  со членот 3 се додава нов член 7-б кој гласи: 

	„Начинот на утврдување на основната плата и на додатоците на плата на вработените во Централниот регистар се уредува со колективен договор, а вредноста на бодот на основната плата ја пропишува директорот.“

	Закон за изменување и дополнување на Законот за хартии од вредност со член 4 се додава нов член 186-б кој гласи: 

	„Начинот на утврдување на основната плата и на додатоците на плата на вработените во Комисијата се уредува со колективен договор, а вредноста на бодот на основната плата ја утврдува Комисијата.“

	Закон за изменување и дополнување на Законот за супервизија на осигурување („Службен весник на  РМ’’ бр. 43/14) со член 3 во член 158-ж се додава нов став 10 кој гласи:

	„Начинот на утврдување на основната плата и на додатоците на плата на вработените во Агенцијата се уредува со колективен договор, а вредноста на бодот на основната плата ја уредува Советот на експерти.“


             
            Регулаторната комисија за енергетика на Република Македонија за исполнувањето на своите обврски и надлежности, структура, организација и вработувања, редовно ја известува Европската комисија и учествува на состаноците на Комитетот за стабилизијација и асоцијација и Поткомитетот за транспорт, животна средина, енергија и регионален развој, во согласност со Спогодбата за стабилизација и асоцијација, при процесот на пристапување на Република Македонија кон Европската унија. Исто така, Регулаторната комисија за енергетика на Република Македонија го известува и Секретаријатот на Енергетската заедница согласно Договорот за основање на Енергетсказаедница. 
            При тоа, Европската комисија и Секретаријатот на Енергетската заедница оценуваат дали се исполнети барањата во однос на функционалната и финансиската независност на Регулаторната комисија за енергетика согласно ЕУ законодавството.
	Секретаријатот на енергетската заедница во предлог Извештајот за спроведување на законодавството опфатено со Договорот за основање на енергетската заедница за 2014 година укажа дека изедначувањето на платите на стручните служби во Регулаторната комисија за енергетика со платите во државните органи влијае на Регулаторната комисија за енергетика да ја осигура независноста преку привлекување на високостручни човечки ресурси. Секретаријатот смета дека платите на вработените во стручните служби на Регуаторната комисија за енергетика треба да бидат на ниво на вршителите на регулираните енергетски дејности со цел да се избегне одливање на обучен кадар и неможност на Регулаторната комисија за енергетика да привлече доволно стручен кадар кој ќе ги спроведува обврските на Регулаторната комисија за енергетика. 
Согласно ДИРЕКТИВА 2009/72/ЕЗ НА ЕВРОПСКИОТ ПАРЛАМЕНТ И НА СОВЕТОТ, од 13 јули 2009 година, поглавје IX, член 35 точка 4 и 5
(4).  Земјите-членки ја гарантираат независноста на регулаторниот орган и обезбедуваат тој  да ги спроведува своите надлежности непристрасно и транспарентно. За оваа цел, земјата-членка обезбедува дека, кога ги врши регулаторните задачи кои му се пренесени со оваа директива и со релевантното законодавство, регулаторниот орган:
(a) е правно одвоен и функционално независен од кој било друг јавен или приватен  субјект;
   (б) обезбедува дека неговиот персонал и лицата одговорни за управување:
    (i) постапуваат независно од каков било пазарен интерес; 
(ii) не бараат ниту примаат директни инструкции од која било влада или друг јавен или приватен субјект кога ги вршат регулаторните задачи. Ваквото барање не е во спротивност со тесната соработка, таму каде што е потребно, со други релевантни национални органи ниту е во спротивност со општите политички упатства издадени од Владата што не се однесуваат на регулаторните надлежности и задолженија според член 37 од Директивата.
(5). За да ја заштитат независноста на регулаторниот орган, земјите-членки конкретно обезбедуваат дека:
Регулаторниот орган може да донесува самостојни одлуки, независно од какво било политичко тело, и има посебни алокации од годишниот буџет, со самостојност при спроведувањето на доделениот буџет, како и адекватни човечки и финансиски ресурси за вршење на своите должности.
Согласно член 15 став 2 од Законот за енергетика Регулаторната комисија за енергетика на Република Македонија е независна во своето работење и одлучување во рамките на надлежностите утвредени со Законот за енергетика.
Согласно член 34 од Законот за енергетика, работењето на Регулаторната комисија за енергетикана Република Македонија се финансира од сопствени извори на средства обезбедени преку наплата  на надоместок за издавање на лиценци и преку наплата на годишен надоместок од носителите на лиценци за енергетски дејности.
Согласно член 17 став 1 од Законот за извршување на Буџетот на РМ, буџетските корисници и единките корисници на средствата од Буџетот, јавните претпријатија, агенции и јавно-правните субјекти основани од централната власт, како и трговските друштва основани од РМ, освен независните регулаторни тела  со јавни овластувања утврдени со закон, можат да вработуваат работници на определено време, на неопределено време и да склучуваат договори за отстапување на работник за привремени вработувања, за вршење на привремени работи само под услов ако за тоа се обезбедени финансиски средства во Буџетот, односно во финансиските планови за тековната фискална година.
Министерството за финансии издаде Мислење бр.07-21426/2 од 18.06.2009 година, дека Регулаторната комисија за енергетика на Република Македонија нема законска обврска да бара согласност за обезбедени средства за вработување од Министерството за финансии.
Со ставовите 3 и 4 од членот 19-а од се уредува дека вработените во Регулаторна комисија за енергетика кои вршат помошно-технички работи имаат статус на помошно-технички персонал, од причини што прашањето на помошно-техничкиот персонал не беше уредено досега при што на помошно-техничкиот персонал во Регулаторната комисија за енергетика ќе се применуваат општите прописи за работни односи.
Со членот 5 од предлог законот, со кој се изменува членот 136 од Законот за енергетика при што се уредува дека инвеститорот е должен кон барањето за издавање на одобрение за градба да приложи потврда со која потврдува дека минималните барања за енергетска ефикасност кои се содржат во основниот проект се во согласност со минималните барања за енергетска ефикасност утврдени во Правилникот за енергетски карактеристики на зградите и се прави унапредување на текстот на законот од технички карактер. Потврдата ќе ја издаваат трговци поединци или правни лица кои имаат лиценца за вршење на енергетска контрола. Министерот за економија со подзаконски акт ќе ја прошише максималната висина на надоместокот за издавање на потврдата и воедно со Правилникот за енергетските карактеристики на зградите ќе ја пропише содржината на потврдата која ќе ја издаваат лиценцираните субјекти за енергетска контрола. 
Со членот 6 се врши допрецизирање на одредбите од членот 137 од законот за енергетика кои се однесуваат на издавањето на овластивање за енергетски контролор, при што се доуредува дека еден од условите е да се посетува обука за енергетски контролор и за истата ќе се издава уверение. Исто така, се допрецизира и спроведувањето на основна обука и обука за усовршување за енергетски контролори, а се определува дека Министерот за економија ќе ги пропише формата, содржината и начинот на издавање на уверенија за завршени обуки за енергетски контролори.
Со членот 7 се дополнува членот 137-а од Законот за енергетика во насока на допрецизирање на условите при што се воведува обврска при полагање на испит за енергетски контролор кандидатот да прикаже Уверение за успешно завршена обука за енергетски контролор.
Во членовите 8, 9, 10, 11, 12 и 13 од предлог законот со кој се изменуваат член 137-б, 137-в, 137-г, 137-и, 137-ј и 137–л соодветно од Законот за енергетика, се допрецизира вториот дел од испитот за енергетски контролор. Целта е подетално да се дефинира спроведувањето на вториот дел од испитот за енергетски контролор кој се однесува на спроведување на една енергетска контрола, со примена на софтверска алатка и изработка на извештај за спроведената енергетска контрола, која овозможува да се провери дали кандидатите кои посетувале обука знаат самостојно да спроведат енергетска контрола и со помош на софтверска алатка да направи извештај за спроведената енергетска контрола. Овој дел ќе се спроведува на начин што кандидатот, со претставник од комисијата, ќе биде задолжен да направи посета на зграда или градежна единица и да прибере податоци за зградата или градежната единици, да користи соодветна софтверска алатка за пресметување на заштедите на енергија и да изготви Извештај за спроведена енергетска контрола, кој треба да го достави до Комисијата за верификација, да го презентира истиот и да одговори на прашањата во врска со Извештај за спроведена енергетска контрола како и спроведената енергетска контрола. Бодирањето на прашањата ќе го пропише министерот за економија. Во однос на прашањата од првиот дел од испитот за енергетски контролор се доуредува дека два од одговорите на прашањата треба да се слични со точниот одговор.
Постапката за полагање на вториот дел од испитот кој се однесува на енергетска контрола и извештај од енергетската контрола ќе се спроведе во рок од 15 работни дена од полагањето на практичниот пример и одговарањето на прашањата кои произлегуваат од практичниот пример од вториот дел од испитот за енергетски контролор. Исто така, се определуваат точно и сесиите за спроведување на стручниот испит за енергетски контролор.
Комисијата за верификација, покрај останатите обврски, ќе биде задолжена и за оценка на спроведувањето на енергетската контрола и изработката на извештај за истата, врз основа на одговори на прашањата поврзани со истата енергетска контрола и извештајот од истата. Исплатата на надоместокот на членовите на Комисијата за верификација на прашањата и практичните примери за спроведување на испитот за енергетски контролор се врши од сметката на сопствени приходи на Министерството за економија, од уплатените средства од кандидатите кои полагат испит. Со измената на  членот 137-ј од Законот за енергетика се уредува дека обврската за зголемување на бројот на прашања за полагањето на испити за енергетски контролори ќе се однесува започнувајќи од 2016 година, од причина што базата на прашања ќе биде устроена за потребите на испитот кој ќе се спроведува во 2015 година.
Со член 14 од предлог на законот се определува дека за нови згради и градежни единици како и за згради и градежни единици кои биле предмет на значителна реконструкција сертификат за енергетските карактеристики на зградата се издава врз основа на податоци од основниот проект, проектот на изведена состојба, одобрението за градење како и визуелна контрола на зградата. Исто така, во истиот член е определено дека трговците поединци или правните лица кои поседуваат лиценци за вршење на енергетска контрола наплаќаат надоместок за извршена енергетска контрола и за издавање на сертификат за енергетските карактеристики на зградата за нови згради и градежни единици како и за згради и градежни единици кои биле предмет на значителна реконструкција, чии максимални висини ги пропишува Министерот за економија.
Со член 15 од предлог на законот со кој се менува член 150 од законот се уредува дека Владата на Република Македонија на предлог на Министерот за економија ги донесува уредбата за повластени тарифи за производство на електрична енергија и одлуката за вкупната инсталирана моќност на електроцентралите кои користат обновливи извори на енергија. 
Со член 16 од предлог на законот се допрецизира дека исплатата на надоместокот на членовите на Комисијата за верификација на прашањата за спроведување на полагањето на испитот за ракувачи со одделни видови на енергетски уреди и постројки се врши од сметката на сопствени приходи на Министерството за економија, од уплатените средства од кандидатите кои полагат испит. Исто така, се овозможува во Комисијата за верификација, наместо еден да се назначат двајца претставници од Министерството за економија, Сектор за енергетика од причина што Комисјата има за задача да верификува 2010 прашања и нивни одговори како и да го спроведува практичниот дел од испитот, за што се потребни познавања од областа на електроенергетиката и машинството.
Со член 17 од предлог на законот со кој се менува член 157-л кој се однесува на полагањето на испитот за ракувачи со одделни видови на енергетски уреди и постројки се доуредува дека два од одговорите на прашањата треба да се слични со точниот одговор. 
Со членот 18 се овозможува во Комисијата за верификација, наместо еден да се назначат двајца претставници од Министерството за економија, Сектор за енергетика заради тоа што е зголемен обемот на прашања кој треба да ги верификува Комисијата која го спроведува испитот и воедно Комисијата ќе спроведува испити за 20 специјалности за ракувачи на енергетски уреди и постројки.
Со членот 19 се дава одложена примена на дел од одредбите од овој предлог закон. Обврската за издавање на потврда кон барањето за издавање на одобрение за градба ќе важи од 01.01.2015 година, а истата нема да се однесува на започнатите постапки за добивање на одобрение за градба пред 01.01.2015 година. Исто така, се уредува и дека за нови згради и градежни единици како и за згради и градежни единици кои биле предмет на значителна реконструкција, обврската за издавање на сертификат за енергетски каратеристики на зграда нема да се применува за зградите и градежните единици за кои постапката за ставање во употреба согласно Законот за градење отпочнала пред 01.01.2015 година.
Со член 20 од предлог законот се уредува дека министерот за економија во рок не подолг од три месеци ќе ги донесе подзаконските акти со кои ќе се пропишат максималнната висина на надоместокот за издавање на потврдата за исполнетост на минималните барања за енергетска ефикасност од основниот проект, максималната висина на надоместокот за издавање на сертификат за енергетски карактеристики на зградите за нови згради и градежни единици како и за згради и градежни единици кои биле предмет на значителна реконструкција и максималната висина на надоместокот за извршената енергетска контрола.
Со членот 21 се уредува овластувањето на Законодавно-правната комисија на Собранието на Република Македонија да утврди пречистен текст на Законот за енергетика.
Со член 22 се уредува начинот на влегување во сила на овој закон.


7.	Спроведување на препорачаното решение

7.1	Потреба од менување на закони и подзаконска регулатива во областа или други сродни области,
Не

7.2	Потребни подзаконски акти и рок за нивно донесување,
· Министерот за економија ја пропишува максималната висина на надоместокот за издавање на потврдата врз основа на плоштината на корисната подна површина на зградите и категориите на зградите определени со Правилникот за енергетски карактеристики на зградите, со која потврда се потврдува дека минималните барања за енергетска ефикасност кои се содржани во основниот проект се во согласност со минималните барања за енергетска ефикасност утврдени со Правилникот за енергетски карактеристики на зградите.
· Министерот за економија ја пропишува максималната висина на надоместокот за издавање на сертификат за енергетските карактеристики на зграда, врз основа на плоштината на корисната подна површина на зградите и категориите на зградите определени со правилник, за нови згради и градежни единици како и згради и градежни единици кои биле предмет на значителна реконструкција.
· Министерот за економија ја пропишува максимална висина на надоместокот за извршената енергетска контрола, при што се земаат предвид следните елементи: плоштината на корисната подна површина на зграда, старост на зграда, број и сложеност на посебни и придружни делови од згради, сложеност на техничко-технолошките постројки и индустриските процеси и/или други елементи, во зависност од предметот на енергетската контрола.
 
Правилниците треба да се донесат во рок не подолг од три месеци од денот на влегување во сила на предлог законот.


7.3	Органи на државната управа, државни органи и други органи надлежни за спроведување
· Министерство за економија


7.4	Активности за обезбедување на ефикасно спроведување на предлогот на закон
Спроведување на законот.

8.	Следење и евалуација
8.1 	Начин на следење на спроведувањето 

8.2	Евалуација на ефектите од предлогот на закон и рокови.
На одреден временски период.





Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.

Датум: _____________                                                                                             ..................................................
						                                потпис на државен секретар 


Изјава од министерот

Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 

Датум:____________                                                                                                   ...........................................

потпис на министерот 

